
Республикабыз юлларында автотранспорт саны арту, аларның тизлек ритмы үзгәрү, машиналарның эксплуатацияләү срокларының үтәлмәве, юл хәрәкәтенең көннән-көн арта баруы юл- транспорт һәлакәтенә юлыгу куркынычын көчәйтә. Кызганычка каршы, бу проблема балаларны да читләтеп үтми. Балаларыбызны юлда бәла – казалардан саклау өчен без – өлкәннәрдән – балаларны юл куркынычсызлыгы кагыйдәләренә өйрәтү буенча җитди һәм дәвамлы эш сорала. Ә бу әһәмиятле эшне исә мәктәпкәчә яшьтән үк башлау таләп ителә.
    Балаларга кечкенәдән үк юл куркынычсызлыгы кагыйдәләрен өйрәтү, аларда юлда йөрү күнекмәләре формалаштыру – балалар бакчасы тәрбиячеләренең изге бурычы.
    Бу бурычны үтәү өстендә Янил балалар бакчасы педагоглары эзлекле эш алып бара.
    Балаларны юлларда үзләрен хәвефсез тотарга өйрәтүне  оештыру һәм үткәрүдә системалы якын килүне  берничә этапка аерып тормышка ашырабыз.
    Беренче этапта  система эшчәнлегенең төп максатларын һәм юнәлешләрен, составын һәм структурасын регламентлый торган норматив документлар әзерлибез.
    1. Юл йөрү куркынычсызлыгын өйрәтүче программалар
    2.Укыту-тәрбия планы
    3. Янил урта мәктәбе белән уртак эш планы
    4. Татарстан Республикасы  “ Юл хәрәкәте иминлеген фәнни һәм мәгариф                                      программаларын финанслау дирекциясе” дәүләт учреңдениясенең Кукмара     филиалы начальнигы Е.В.Яковлева белән килешенгән Юл йөрү кагыйдәләрен  (ЮЙК) өйрәтү буенча эш планы
     Икенче этапта  система эшчәнлеге юнәлешләрен тормышка ашыру өчен,                                                                             юлларда үзеңне хәвефсез тотарга өйрәтү буенча тәрбиячеләрнең белемен       күтәрү.
    Өченче этапта юлларда юл- транспорт травматизмын профилактикалау буенча педагогик процессны оештыру эшләре.
    Балаларны ЮЙК өйрәтү программасына нигезләнеп, үзебез туплаган методик кулланмаларны өйрәнеп һәр төркем балалары өчен перспектив планнар төзедек.
    Мәктәп белән эш планында да юл һәлакәтен кисәтү буенча чаралар тиешле урын алып тора. Балалар бакчасында алган белемнәр мәктәптә дә дәвамлы булуы без, тәрбиячеләр өчен, бик мөһим.
   Балаларга ЮЙК өйрәтүдә ЮХИДИ хезмәткәрләредә теләп катнашалар. Махсус форма киеп килгән инспектор абыйның сөйләгәннәре балаларга аеруча күңелле һәм үтемле.
   2008 нче уку елында ЮХИДИ хезмәткәрләре белән берлектә безнең балалар бакчасында  “ Балаларның юлда куркынычсызлыгын саклау күнекмәләрен формалаштыруда интеграль якын килү” дигән темага алдынгы педагогик тәҗрибәне өйрәтү һәм тарату максатыннан  район балалар бакчасы тәрбиячеләре өчен семинар уздырылды.  Быелгысы 2010-2011 нче уку елында балаларга юл йөрү кагыйдәләрен өйрәтү, тәҗрибә уртаклашу максатыннан декабрь аенда методик берләшмә тәрбиячеләре өчен семинар уздыру планлаштырылды.
   Балаларга төпле белем бирүдә – тәрбияче төп белгеч булып тора. Тәрбиячеләр бу өлкәдә белемнәрен күтәрү өстендә эшлиләр.
    Теләгән нәтиҗәләргә ирешү өчен, балаларга ЮЙК дәрес вакытында гына түгел, балалар эшчәнлегенең барлык төрләрендә өйрәтәбез ( иҗади уеннарда, сынлы сәнгать эшчәнлегендә, интеграцияләнгән дәрестә, саф һавада йөргәндә, иртәнге гимнастика вакытында). Шөгыльләрне музыка белән берлектә  алып бару, балаларда  ЮЙК өйрәнүгә күберәк кызыксыну уята. Яңа җырлар өйрәнгәндә җыр сүзләренә туры килә торган хәрәкәтләр куллану бик отышлы.Бу эшләр барысы да системалы рәвештә, планлаштырып эшләнә, һәм балаларның яшь һәм психофизиологик үзенчәлекләренә карап, материаллар акрынлап катлаулана бара. Безнең өчен иң әһәмиятлесе- ул балаларның куркынычсызлыгы, сәламәтлеге һәм гомере.
    Төркем бүлмәләрендә оештырылган ЮЙК почмаклары балаларда кызыксындыру уята, аларны уеннарда активлаштыра. Группадагы бу почмакларда балалар мөстәкыйль рәвештә уеннар оештыру өчен кирәкле атрибутлар булдырылган. Юл билгеләре, автотранспортның модель макетлары, авыл урамнары макеты, юл һәрәкәтен җайга салучының атрибутлары. Автотранспортның модель- макетларында балалар бакчага, кибеткә, мәктәпкә баралар.Уен вакытында ЮЙК үтәмисең икән, яшь инспектор шунда ук кисәтү ясый. Шушындый уен вакытында балалар үзләренең белемнәрен практикада ныгыталар, кирәк чакта дөрес карар кабул итәргә өйрәнәләр. 
    Балаларның ЮЙК буенча белемнәрен арттыруда, үстерүдә тагын бер юнәлеш булып бәйрәмнәр, күңел ачу кичәләре тора. Безнең балалар бакчасында бу өлкәдә тәрбиячеләр иҗади эшлиләр.Алар балаларга аңлаешлы итеп үзләре сценарияләр төзиләр, эшкәртәләр. Балалар бу бәйрәмдә уйнап, биеп, җырлап, шигырьләр сөйләп ЮЙК буенча тормыш дәресләренә өйрәнәләр.
    Башкарган эшләребезнең нәтиҗәләре тиешле югарылыкта булсын өчен, ЮЙК буенча әти- әниләр белән тыгыз элемтәдә эшлибез. Алар белән төрле кичәләр үткәрелә. Ачык ишекләр көнендә төп шөгыльләрдән тыш, әти-әниләр белән төрле уеннар оештырыла, балаларга кызыклырык, уйландырырлык итеп өстәл театрлары үткәрелә. Шулай ук, әти-әниләргә тәрбияче роленә кереп, уен- шөгыльләр үткәрергә мөмкинлек бирелә.
Әти-әниләр җыелышларында  балаларның юл-транспорт травматизмын булдырмау һәм кисәтү өчен әти-әниләргә киңәшләр, күрсәтмәләр, балаларны автомобильдә йөртү кагыйдәләре язылган белешмәлекләр таратыла. Шул эшнең күркәм, шатландырган нәтиҗәсе - ЮЙК буенча әти-әниләрнең белемнәре тиешенчә булуы. Моны без әти-әниләр өчен уздырган анкета сорауларына җаваплардан белдек.
    Безнең балалар бакчасы ЮХИДИ хезмәткәрләре тарафыннан уздырылган район конкурсларында актив катнаша һәм яхшы нәтиҗәләргә ирешә. 2008 нче елда зурлар төркемендә тәрбияләнүче 1 бала рәсем конкурсында (Я - за мир на дорогах) катнашып икенче урынга лаек булды. 2009 нчы елда шундый ук конкурста катнашып 2 бала кызыксындыру бүләкләренә лаек булдылар.
    Тәрбиячеләрнең балалар һәм әти-әниләр белән системалы рәвештә тырышып, иҗади эшләвенең иң зур нәтиҗәсе – безнең бакчабызга йөрүче балалар белән юл- транспорт һәлакәтләренең булмавы.



    
  















